
 Suvli maydonlar    27810 

 Tub jinslar chiqib yotgan yuzalar    16615 

 Jami     51390 

 O‘zbekiston bo‘yicha hammasi    405845 

Manba:  Пояснитеьная записка к карте антропогенной деградации земель Аралького моря, 

Ашгабат, 1993,87ст 

       Xulosa o‘rnida, bugungi kunda cho‘llanish jarayonlarini yumshatish va unga qarshi kurash 

maqsadida birinchi navbatdagi quyidagi ilmiy – amaliy chora – tadbirlarni amalga oshirish 

maqsadga muvofiq: 

• shamol va suv eroziyasiga qarshi kurash chora – tadbirlarini takomillashtirish; 

• cho‘l – voha, cho‘l – yaylov zonalaridagi yerlarning ikkimlamchi sho‘rlanish, kimyoviy, 

baktereologik ifloslanishini bartaraf qilish; 

• biologik jihatdan kambag‘al, buzilgan, tashlandiq yerlarni rekultivasiya qilish; 

• cho‘l – voha, cho‘l – yaylov zonalarida joylashgan aholi mazilgohlarini mahalliy tabiiy sharoitni 

hisobga olgan holda obodonlashtirish va ko‘kalamzorlashtirish; 

• keng xalq ommasiga, ayniqsa, ma’muriy rahbarlar, tabiatdan foydalanuvchilarning ekologik 

madaniyatini yuksaltirishga bag‘ishlangan chora – tadbirlarni kuchaytirib borish zarur. 

Ilmiy – nazariy nuqtai nazardan cho‘llanish jarayonini o‘rganish bo‘yicha quyidagi vazifalarni 

amalga oshirish zarur: 

• cho‘llanish jarayoni monitoringini (kosmik va yer usti  mintaqaviy kuzatuv tizimi asosida) olib 

borish va uning natijalarini inobatga olgan holda ish yuritish; 

• cho‘llanishga qarshi kurashning qonuniy – huquqiy asoslarini takomillashtirish; 

• cho‘llanish jarayonlarining mahalliy, mintaqaviy va dunyoviy mohiyati va oqibatlarini ilmiy 

tahlil qilish, ularning kartografik tasvirlarini yaratish va cho‘llanishga qarshi kurash bo‘yicha 

xulosa va tavsiyalar ishlab chiqish lozim. 

Ma’lumki, tabiatda kuzatilayotgan global ekologik o‘zgarishlar, noqulay stress 

omillarning kuchayib borayotganligi, o‘ta yuqori harorat, qurg‘oqchilik, sho‘rlanish va boshqa 

omillar uzoq davom etayotganligi qishloq xo‘jaligiga, xususan paxtachilikka juda katta zarar 

keltirayotganligi har bir viloyat tuproq-iqlim sharoitlariga mos, noqulay sharoitlarga chidamli va 

moslashuvchan g‘o‘za navlarini tanlash va to‘g‘ri joylashtirish hozirgi kunning dolzarb 

vazifalaridan biri hisoblanadi. 

Viloyat hududida tabiiy namlik yetarli emas. Atmosfera yog‘inlarining yillik miqdori 90-

150 mm ni tashkil qiladi. Yer sathidan mumkin bo‘lgan bug‘lanish miqdori 2000 mm gacha 

yetadi. Bu jihatdan Buxoro hududi o‘ta qurg‘oqchil (arid) zonaga mansubdir. 

O‘simliklarning o‘sishiga ekologik omillarning ta’sirini o‘rganish uchun o‘simlik 

hayotini yetarli darajada  aniq va to‘liq  o‘rganish,  eng oldin unga xos bo‘lgan qarama-

qarshiliklarni ochish, uning hayotini tashkil etgan jarayonlarni mufassal  o‘rganish va o‘simlik 

organizmining umumiy rivojlanishida shu jarayonlardan har biri qanday ahmiyatga ega  

bo‘lganligini aniqlash zarur. O‘sish jarayonlari tashqi muhitning noqulay omillari ta’sirida 

keskin o‘zgaradi. Suv tanqisligi o‘simlik va uning shakllanayotgan organlarining o‘sishini 

sekinlashtiradi, qurg‘oqchilik sharoitida biologik va xo‘jalik hosil salmog‘ining kamayishi o‘sish 

jarayonlarining sekinlashishi bilan bog‘liq. Suv tanqisligi o‘sish jarayonlarini sekinlashtirib, 

hosil sifatiga hamda o‘simliklarning barcha rivojlanish bosqichlariga salbiy ta’sir qiladi. [2]. 

O‘simliklarda normal fiziologik jarayonlarni amalga oshishi uchun ular yetarli darajada 

suv bilan ta’minlangan  bo‘lishi kerak. O‘simliklar tomonidan qabul qilinadigan barcha mineral 

elementlar suvda erigan holatda bo‘lishi kerak. Suvda erigan anion va kationlar ildiz orqali qabul 

qilinadi va o‘simliklar tanasi bo‘ylab harakatlanadi hamda taqsimlanadi. Suv tanqisligi sharoitida 

o‘simliklar tomonidan suv va oziq moddalarning qabul qilinishi qiyinlashadi. Mabodo bunda 

tuproq sho‘rlangan ham bo‘lsa, suv va oziq moddalarning kirishi yanada qiyinlashadi. Bu o‘z 

navbatida o‘simliklarning suv balansiga salbiy ta’sir qiladi va o‘simliklar tanasida kuchli suv 

tanqisligi kuzatiladi [7]. 

G‘o‘za navlarining  o‘sish jadalligiga suv tanqisligining ta’sirini o‘rganish maqsadida 

dala tajribalari o‘tkazildi. Yuqoridagi ko‘rsatkichlar g‘o‘za navlarining shonalash, gullash va 

ko‘saklash bosqichlarida o‘rganildi. Chunki, tabiiy sharoitda g‘o‘zaning ushbu bosqichlari tashqi 

muhitning noqulay omillari, ya’ni suv tanqisligi, yuqori harorat, tuproq qurg‘oqchiligi va 

sho‘rlanish ta’siriga duch keladi. 

Tashqi  noqulay ekologik omillarining  ta’siri qisqa   va   uzoq  muddatli   bo‘lishi  

mumkin. O‘simliklar to‘qimalarida o‘ziga xos fiziologik -  biokimyoviy  o‘zgarishlar   ro‘y   

beradi.  Natijada   o‘simlik  shu   sharoitga   moslasha  boradi  va  kelajak   avlodlarning noqulay   

sharoitlarga bo‘lgan  chidamliligi ortib  boradi. 

Tajribalarimizni ikki xil  variantda olib bordik. Ya’ni:1-variant nazorat-tuproq namligi-mo‘tadil; 

2-variant tajriba-tuproq namligi-cheklangan. Tajribalarimiz davomida olingan natijalarga 

qaraganda ushbu ko‘rsatkichning qiymati  barcha nav va variantlarda shonalash bosqichidan 

gullash bosqichigacha oshib borishi aniqlandi. Ayniqsa  tuproq namligi cheklangan sharoitda 

o‘stirilgan g‘o‘za navlarining bo‘yi past bo‘lishi kuzatildi. 

Jumladan, ushbu ko‘rsatkichning qiymatini  shonalash bosqichida  navlar kesimida 

qaraydigan bo‘lsak Buxoro-10 navining nazorat variantida -45,0 sm, tajriba variantida -41,4 sm; 

Buxoro-8 navining nazorat variantida -47,8 sm, tajriba variantida esa -43,1 sm; Buxoro-102 

navining nazoratida -46,2 sm, tajriba variantida esa -42,8 sm; Andijon-35 naviga e’tibor 

beradigan bo‘lsak ushbu ko‘rsatkichning qiymati quyidagicha bo‘lganligi aniqlandi. Nazorat 

variantida -43,2 sm, tajriba variantida esa -38,5 sm;  Sulton navida qo‘yidagi ko‘rsatkichlar qayd 

etildi: nazorat variantida -44,4 sm, tajriba variantida esa- 40,6 sm ga teng bo‘lishi aniqlandi. 

Navlarning o‘sish jadalligiga suv tanqisligining ta’siri rivojlanish bosqichlariga bog‘liq holda  

har bir nav va variantlarda har xil qiymatga ega bo‘lganligi kuzatildi. 

Navlar kesimida gullash va ko‘saklash bosqichlarini solishtiradigan bo‘lsak, quyidagi 

natijalar olindi: Buxoro-10 navining gullash  bosqichi mo‘tadil namlik sharoitida -72,0 sm, 

cheklangan namlik sharoitida esa -67,3 sm, ko‘saklash bosqichida mo‘tadil namlik sharoitida -

107,3 sm, cheklangan namlik sharoitida esa – 90,5 sm; Buxoro-8 navi gullash bosqichining 

mo‘tadil namlik sharoitida – 75,0 sm, cheklangan namlik sharoitida -72,1 sm;  ko‘saklash 

bosqichida mo‘tadil namlik sharoitida – 110,9 sm, cheklangan namlik sharoitida esa -95,4 smga  

yetdi. Buxoro-102 navida gullashda mo‘tadil namlik sharoitida -78,4 sm, cheklangan namlik 

sharoitida -74,2 sm, ko‘saklashda mo‘tadil namlik sharoitida -112,6 sm, cheklangan namlik 

sharoitida esa- 94,8 sm; Andijon-35 navining gullash bosqichining mo‘tadil namlik sharoitida 

poyaning balandligi -72,8 sm, cheklangan namlik sharoitida -65,0 sm; ko‘saklash bosqichining 

mo‘tadil namlik sharoitida -103,0 sm, cheklangan namlik sharoitida esa-81,5 sm; Sulton 

navining gullash bosqichida mo‘tadil namlik sharoitida -70,6 sm, cheklangan namlik sharoitida 

66,2 sm; ko‘saklash bosqichida esa mo‘tadil namlik sharoitida -115,4 sm, cheklangan namlikda -

86,3 smga yetdi. 

Umuman, navlarda poyalar bo‘yining har xil bo‘lishi navlarning biologik xususiyatlariga, 

rivojlanish bosqichlariga hamda tuproqdagi namlikka bog‘liq holda har xil bo‘lishi aniqlandi. 

Ma’lumki o‘simlik o‘sishi va rivojlanishining barcha fazalarida yuqori haroratdan 

ta’sirlanadi, lekin reproduktiv faza yuqori haroratga o‘ta sezgir hisoblanadi. Bunday sharoitda 

ertapishar navlar o‘sish bosqichini to‘xtatib birdan agronomik xususiyatlarini namoyon qiladi 

[5]. 

Ayrim manbalarda iqlim o‘zgarishi dunyoning bir nechta mintaqalarida ekstremal 

haroratni yuzaga kelishiga sabab bo‘layotganligi ta’kidlangan. Stress harorat omili g‘o‘za o‘sishi 

va rivojlanishidan to iqtisodiy samaradorlik ko‘rsatkichlarigacha ko‘p tomonlama salbiy ta’sir 

qiladi. Bunday muammolarni oldini olish va zararini minimallashtirish uchun bir nechta strategik 

uslublarni taklif etishgan. Bular issiq haroratga chidamli navlarni ekish, seleksion jarayonda 

yovvoyi tur va foydali stress omilga chidamlilik genini yoki markerni aniqlash orqali genetik 

xaritalashni ta’klif etganlar [3]. 

Respublikamizning janubiy va qisman markaziy mintaqalarida iyun, iyul va avgust 

oylarida sodir bo‘ladigan o‘ta yuqori issiq harorat (+40-500C) va havoning qizib ketishi, ba’zan 

chang-to‘zonli shamollarning paydo bo‘lishi g‘o‘za navlarining suv va ozuqaga bo‘lgan 

talabchan kritik davri, ya’ni gullash-hosil to‘plash bosqichiga to‘g‘ri kelishi, juda ko‘p hosil 

elementlari nobud bo‘lishiga, shonalar shakllanmay tuguncha holida qurib qolishiga, o‘simlikda 

morfo-fiziologik va biokimyoviy jarayonlarning keskin buzilishiga olib kelar ekan. Chunki, 

aksariyat o‘simliklar uchun o‘sish va rivojlanishida maqbul havo harorati +35-400C ga teng 

bo‘lib, haroratning bundan ortib borishi ularni shikastlantiradi yoki hosil elementlarining ma’lum 

bir qismini to‘kilishiga olib kelganligi ta’kidlab o‘tilgan [6]. 

O‘simliklarning vegetatsiya davri qaysi bosqichida bo‘lishidan qat’iy nazar, bir necha kun 

davom etgan yuqori havo harorati hosil sifatiga salbiy ta’sir ko‘rsatadi. Maqbul talabga javob 

bermaydigan har qanday omil (yuqori harorat, namlik va boshqalar) ta’sirida o‘simlik yashab 

qolishi uchun gul va shonalarini, hatto ko‘saklarini ham to‘kib yuborishi aniqlagan [4]. 

Tadqiqot manbalarida ekologik stress omillar va havo haroratining qizib o‘zgarib borishi, 

tabiatda suv tanqisligi paxta hosildorligi uchun salbiy ekanligini ma’lum qilingan. Keltirilgan 

ma’lumotlarga ko‘ra, kun davomidagi yuqori havo harorati, tungi harorat bilan birga zararli 

ta’sirini kuchaytirish mumkinligi va qishloq xo‘jaligi ekinlari uchun o‘zgaruvchanligining 

muhim sababi ekanligi aniqlangan [1]. 

Tadqiqotlarimiz davomida navlarning o‘sish jadalligiga harorat ta’sirini o‘rganish maqsadida bir 

qancha tajribalar o‘tkazdik. Tajribalarimizni  3 xil harorat darajalarida, ya’ni 3 xil variantda  olib 

bordik.  1- variant nazorat    bunda havo harorati +30-350C;  2-variant tajriba-1 bunda havo 

harorati +35-400C; 3-variant tajriba-2 deb nomlanadi bunda havo harorati  +40-450C. 

Jumladan, Buxoro-10 navining shonalash bosqichida  +30-350C da  52, 9 sm, +35-400C 

da 56,8 sm, +40-450C da 60,0 sm;  gullashda +30-350C da  77,7 sm, +35-400C da 85,0 sm, +40-

450C da 87,9 sm,  ko‘saklash bosqichida +30-350C da  112,0 sm, +35-400C da  117,5 sm, +40-

450C  da 120,3smga teng bo‘ldi. Buxoro-8 navining shonalash bosqichida +30-350C da  55,3 sm, 

+35-400C da 60,2 sm, +40-450C  da  65,0 sm;  gullashda +30-350C da  83,8 sm, +35-400C da  

88,0  sm, +40-450C   91,8 sm; ko‘saklash bosqichida +30-350C da  116,1 sm, +35-400C da 118,6, 

+40-450C   da 121,2  sm; 

